
Trics, rampigns, stgisas e smanatschas cunter iniziativas

DA CLAUDIA CADRUVI / ANR

Las duas iniziativas agraras én
idas da la glatscha giu. La fer-
ma refusa dad ier n’¢ nagina sur-
praisa. Ils politologs han progno-
stitgd quai. Stut fa dentant che
las retschertgas avevan mussa
Ientschatta avust il cuntrari,
numnadamain ina simpatia im-
mensa tant per I'iniziativa fair-
food sco era per I'iniziativa per la
suveranitad alimentara. Co &si
pussaivel che la populaziun mida
quasi dal taliter opiniun en pau-
cas emnas?

na resposta ¢ sa chapescha l'in-

furmaziun: En il fratemp han
ils votants legi ed udi bler da las
iniziativas. Ma l'explicaziun na
basta betg. Cunzunt betg sch’ins
tegna quint tge simpatia che
Iagricultura giauda en Svizra. Ed

era betg sch’ins ¢ pertschart che la
glieud guarda adina pli e pli con-
sequent da sa nutrir saun ed eco-
logic.

k’il consentiment ¢ cruda sin

tala moda en tschaler ha da
far cun trics e rampigns politics.
Tut tenor tge projects da votaziun
ch’il cussegl federal cumbinescha
e suttametta al pievel po el car-
malar tschertas gruppas a 'urna
che neutraliseschan la mobilisa-
ziun dad autras gruppas da vo-
tants. Questa giada ha il cussegl
federal fatg la ponderaziun da
stgaffir in «duo-pac» che spargna
in tschuat lavur argumentativa.

lla saja «privlusa», «dirigisti-

ca» u «tissientada», ha ditg Jo-
hann Schneider-Ammann en pli-
ras intervistas davart l'iniziativa
per la suveranitad alimentara. Per

part cun buna raschun: La confe-
deraziun avess stui introducir da-
zis, definir pretschs per products
agrars e perfin stul augmentar il
dumber da purs e manaschis.
Liniziativa avess mess sut sura il
svilup da la politica agrara dals
ultims onns.

iniziativa fair-food na fiss

dentant betg stada usche radi-
cala — per lunsch ora betg. Ella
avess lascha a las autoritads bler
dapli spazi. Perquai fissi sta indit-
ga da differenziar en il cumbat da
votaziun. Ma lezza bregia n’ha
Schneider-Ammann betg fatg — u
betg vuli far. Cun il «duo-pac» ha
il minister agrar pudi metter
omaduas iniziativas en il medem
satg e spargna stentusa lavur ar-
gumentativa. In rampign politic
bunmartga.

linavant cumbattan ins iniziati-

vas adina circa cun las mede-
mas stgisas e smanatschas. Sch’i
pertutga 'economia vegn adina
ditg ch’i giajan a perder plazzas da
lavur. In auter classicher & ch’il te-
ma d’in’iniziativa na tutgia betg en
la constituziun. Quai ¢ ina stgisa,
pertge sin plaun federal exista sim-
plamain mo l'iniziativa constitu-
ziunala. I na dat betg, sco en sin-
guls chantuns, la pussaivladad da
midar la lescha cun in’iniziativa.

Ina smanatscha — che ha questa
giada giuga ina ferma rolla — ¢
che’in’iniziativa na sa cumportia
betg cun contracts internaziunals.
La Svizra vegnia sut squitsch inter-
naziunal e sut las rodas sch’il pievel
acceptia las duas iniziativas. Ma
cunvegnas internaziunalas n'én
betg stgalpradas en granit.

Mintg’onn concluda u mida la
Svizra tschients da cunvegnas.

che cunvegnas internaziunalas

fissan staticas e nunballuccantas
na dessi insumma nagin svilup pli,
pertge ils pajais en colliads cun ina
rait da millis da contracts in cun
lauter. Ma svilup dovri en noss
mund globalisa, tant pertutgant
ecologia sco era pertutgant stan-
dards socials en pajais cun pajas

fitg bassas.

Us duas iniziativas agraras ¢n
egnidas terradas cun ils trics e
rampigns usitads e las stgisas e
smanatschas classicas. Da giuditgar
sche quai ¢ onest e fair stat sura a
mintgin. Dal reminent: Sch’ivaa
favur da 'economia ¢ il cusseg] fe-
deral magari stoda svelt da handle-
giar ora novas cunvegnas u mida-
das da contracts internaziunals.

